Raja Muda Perlis Lancar Promosi TMM 2014 Di Sumatera

MEDAN, 2 Feb (Bernama) -- Raja Muda Perlis, Tuanku Syed Faizuddin Putra Jamalullail
melancarkan promosi Tahun Melawat Malaysia (TMM) 2014 peringkat Sumatera di sini
Jumaat malam.

Majlis berlangsung di Hotel Soechi International dengan dihadiri para pegawai Malaysia dan
Sumatera serta para operator pelancongan.

Turut hadir Pengarah Tourism Malaysia di Medan, Nor Asikin Haron dan Ketua Polis Perlis,
SAC Zull Aznam Haron.

Konsul Jeneral Malaysia di Medan, Ahmad Rozian Abd Ghani dalam ucapannya berharap
pelancaran itu akan membantu mencapai sasaran negara untuk menggamit kehadiran 28
juta pelancong tahun depan.

Di Medan, beberapa acara telah dirancang bagi dipromosikan termasuk perlumbaan Formula
1, Pesta Air, Pesta Kasut Antarabangsa Malaysia, Warna-Warna 1Malaysia dan Perarakan
Malam Flora Pelancongan Antarabangsa Malaysia, katanya.

Beliau yakin pelancong Sumatera tidak akan melepaskan peluang untuk melawat Malaysia
yang terkenal dengan keindahan semula jadi, fauna dan flora, bandar raya kosmopolitan
dan budaya masyarakatnya yang peramabh.

